
ATODLEN

Rheolau ac egwyddorion ynglyn 4 gweld ystadegau cyn eu rhyddhau

Gofynion lle rhoddwyd caniatid i weld ystadegau cyn eu rhyddhau
5.—(1) Mae'r paragraff hwn yn gymwys pan fo caniatad wedi'i roi i unigolyn i weld ystadegau
cyn eu rhyddhau o dan baragraff 1, neu pan fo ystadegau wedi'u datgelu i unigolyn o dan baragraff 6.

(2) Heb ragfarnu paragraff 6, rhaid i'r unigolyn beidio a datgelu'r ystadegau, na'r un awgrym o'r
hyn y maent yn ei gynnwys neu'r hyn y gallent ei ddangos.

(3) Ynachos unigolyn y thoddwyd caniatad iddo weld ystadegau cyn eu rhyddhau o dan baragraff
1, rhaid i'r unigolyn hwnnw ddefnyddio'r ystadegau at y diben y thoddwyd y caniatad ar ei gyfer
yn unig.

(4) Yn achos unigolyn y mae'r ystadegau wedi'u datgelu iddo o dan baragraff 6 gan berson y
rhoddwyd caniatad iddo i'w gweld cyn eu rhyddhau o dan baragraffau 1(1)(a) i (e), rhaid i'r unigolyn
hwnnw ddefnyddio'r ystadegau er mwyn rhoi cymorth gweinyddol neu dechnegol i'r person hwnnw
yn unig.

(5) Rhaid i'r unigolyn gymryd camau rhesymol tuag at sicrhau—

(a) na chaiff yr ystadegau eu datgelu heblaw fel y'i caniateir gan y Gorchymyn hwn; a

(b) na ddatgelir yr un awgrym o'r hyn y maent yn ei gynnwys neu'r hyn y gallent ei ddangos.
(6) Rhaid i'r unigolyn beidio 4 defnyddio'r ystadegau i sicrhau enillion personol.
(7) Os oes gan yr unigolyn sail resymol dros gredu—

(a) bod yr ystadegau wedi'u datgelu heblaw fel y'i caniateir gan y Gorchymyn hwn; neu

(b) bod awgrym o'r hyn y mae'r ystadegau'n ei gynnwys, neu o't hyn y gallent ei ddangos,
wedi'i ddatgelu; neu

(c) bod yna berygl y ceir datgeliad a grybwyllir yn is-baragraff (a) neu (b),
rhaid i'r unigolyn gydymffurfio ag is-baragraff (8).
(8) Cyn gynted ag y bo'n rhesymol ymarferol rhaid i'r unigolyn gymryd pob cam rhesymol
ymarferol i roi gwybod i'r person cyfrifol am y datgeliad neu'r datgeliad posibl.
(9) Rhaid i'r unigolyn beidio a cheisio newid fformat, cynnwys nac amser cyhoeddi'r ystadegau,
ac eithrio yn unol ag is-baragraft (10).

(10) Os bydd yr unigolyn yn gweld gwallau yn fformat, cynnwys neu amser cyhoeddi'r ystadegau,
neu os yw'n dymuno cyflwyno sylwadau arnynt, caiff yr unigolyn fynegi hynny i'r person cyfrifol.



